
SPORT TURLARI VA FALSAFIY-ESTETIKANING DIALEKTIK TAHLILI

Danabayev Xurshid Napasovich
Jismoniy tarbiya va sport bo‘yicha mutaxassislarni gayta tayyorlash va malakasini oshirish
instituti Samarqand filiali o‘gituvchisi (PhD)

Annotatsiya. Sport - insoniyat tarixida muhim o‘rin tutgan faoliyatlardan biridir. U nafaqat jismoniy faollikni,
balki ijtimoiy, madaniy va estetik jihatlarni ham o‘z ichiga oladi. Sport turlari falsafiy va estetik nuqtai nazardan
tahlil qilinishi, ularning inson hayotidagi o‘rni va ahamiyatini chuqurroq anglashga yordam beradi. Ushbu
magqolada sport turlarining falsafiy- estetik jihatlari, ularning insoniyat taraqqiyotiga ta’siri va sportning estetik
giyofasi tahlil gilinadi.

Kalit so‘zlar: falsafa, estetika, olimpiada, sport, jismoniy mahorat, me’yor, jismoniy kamolot, g‘alaba, gimnastika,
san’at, kurash, musobagqa.

DOI: https://doi.org/10.47390/SPR1342V5112Y2025N23

Sport turlari ichida eng ommaviy va qizigarli sport o‘yinlaridan biri futbol bo‘lib, 0‘zining
ommaviyligi va ishqibozlarining ko‘pligi bilan ajralib turadi. Futbol o‘yinchilarning mahorati,
trener tomonidan o‘yinning tashkil qilinishi, kombinatsiyalarning belgilab, ko‘rsatib berilishi
natijasida ishqibozlarning estetik did va ehtiyoji talablariga javob beradigan sport turidir.
O‘yinchilarning mahorati, o‘yinni tashkil etish va o‘tkazilishidagi jamoaviylik, darvozaga
to‘pning kiritlishidagi futbolchilarning chiroyli o‘yin ko‘rsatishi va muhlislar tomonidan uni
qo‘llab-quvvatlanishi futbolga alohida qiziqish va joziba bag‘ishlaydi.

Sport estetikasini anglash uchun olimpiya harakati shioriga e’tibor qaratadigan bo‘lsak,
bu insonlarni yuksaklikka chorlaydigan g‘oyaga aylanganligini guvohi bo‘lamiz. Olimpiya
harakatining “Tezroq, Balandroq, Kuchliroq” shiori - lotincha “Citius, Altius, Fortius
so‘zlarining tarjimasi”. Bunda balandlik - ulug‘vorlik manbai sifatida, tezlik sportdagi
go‘zallikning muhim asosi (boksda, futbolda, poygada, suzishda, va h.k.), kuch - inson

tanasining harakati natijasida tezlik imkoniyatlarini namoyon etishda aks etadi. Bu muhim
uchlik go‘zallik in’ikosi sifatida butun insoniyatni o‘z atrofida birlashtiradi.

Sportchi mashq paytida tana a’zolari har bir qismining imkoniyatlarini chamalab ko‘radi
va uni o'yin paytida ishga soladi. Futbol bu borada tana a'zolaridagi qismlardan foydalanish
uchun keng imkoniyatga ega. Masalan, bosh bilan, tizza bilan, oyogning uchi, tovoni, yuzi, yoni
bilan, ko‘'krak va yelka bilan va h.k. “Vaqtni his qilish” - sport estetikasidagi muhim ibora
sifatida garaladi. Aniqlik esa barcha sport turlariga xos bo‘lgan estetik xususiyatdir. Barcha
sport turlarida aniqlik hal giluvchi natijani muhim mezoni bo‘lib hisoblanadi. Xususan, o‘yin va
musobaqa paytidagi lahzali momentlar kishida estetik zavqni paydo qiladi. Shillerning fikricha
“Yovvoyilikdan qutulgan har bir xalq ko‘rinishdan zavq olishga, bezakka va o‘yinga moyil
bo‘ladi. O'yin, majburiyatdan kelib chigadigan, manfaatli va bir tomonlamalikka ega faoliyatdan
farqli o‘laroq, erkindir. O‘yinda insondagi barcha kuchlar mutanosib tarzda kelishib harakat
qiladi. Inson, fagat tom ma’noda inson bo‘lgandagina o‘ynaydi va o‘ynagan paytidagina to‘liq
insonga aylanadi”.[1].

Sportning estetik turlaridan biri figurali uchish bo‘lib, bu sport turi konkida yuguruvchi
sportchining muz ustida harakat yo‘nalishini o‘zgartirishi, aylanishlar va sakrashlar bilan
bog‘liq harakatlariga asoslanadi. Figurali uchish ayollar va erkaklarning yakka holda va juft
bolib musiqa sadolari ostida muz ustidagi ragslarini oz ichiga oladi. Figurali uchishda
qadamlar kombinatsiyasi, ko‘tarish, alohida va birgalikdagi aylanishlar, sakrashlar kabi
bajarilishi shart bo‘lgan mashq elementlari mavjuddir.

Belgilangan qoidaga ko‘ra ikki sportchining yakkama-yakka olishuviga asoslangan sport
turi kurash bo‘lib, kurashish san’ati ko‘pgina xalqlarda rivojlantirilib, takomillashtirilib
kelingan. Kurash insonni kuchli, epchil, chidamli va irodali qilib tarbiyalash vositalaridan biri
bo‘lib, xalgaro maydonda sport kurashining Yunon-Rum kurashi, erkin kurash, dzyudo, sambo,
o‘zbek kurashi va boshqa turlari keng tarqalgan. Kurash azaldan o‘zbek xalqi turmush tarzining
uzviy qismi bo‘lib kelgan. O‘zbek kurashi nafaqat estetik go‘zalligi bilan, balki muayyan axloqiy
me’yorlar va tamoyillarga tayanishi bilan ham ajralib turadi. Sharq yakkakurashi turlari ichida
yaponlarning karatesi, xitoylarning ushusi, koreyslarning tekvondosi o‘ziga xos usul hamda
jozibaga ega. Estetik sport turlaridan biri bo‘lgan ot sporti ot bilan turli-tuman chiroyli
mashgqlarni bajarishdan iborat bo‘lib, ot sportining asosiy turlari otni yo‘rttirish, to‘siglardan
sakrab o‘tish, uch kurash, otda turli mashqlarni bajarish, poyga, otda ov qilish kabilardan
iboratdir. Chavandoz ot bilan turli mashqlarni bajarishi, oldinga, orqaga, aylanma harakatlar
qilishi, otni yo‘rg‘alatib, sakratib rags elementlarini bajarishi mumkin. Bu esa ot sportiga o‘ziga
x0s joziba va latofat bag‘ishlaydi.

Sport gimnastikaning maqsadi - bajarilayotgan harakatlar yordamida o‘z fikrlarini
ifodalash. Insonning ichki tug‘yonini, til bilan tariflab bo‘lmaydigan, boshqgalarga ayta
olmaydigan lekin tomoshabinni giynab kelayotgan his-tuyg‘ularni ko‘rsata olish qobiliyati.
[jrochi hissiy olamini tushuntirish uchun qo‘llaniladigan mezonlar ravonlik, ijrochilik,
harakatni nozikligidan foydalanadi, uning to‘la hajmi — estetik mukammallikka olib keladi.
Gimnastika mashqlaridagi estetik harakat ijro etish jarayonida tomoshabinlardagi ehtirosli his-
tuyg‘ularni uyg‘otadi. Bu — usul, yo‘l, ijro ritmi, ya’'ni shakl, sifatli o‘ziga xoslik asosida
bajariladi.

Harakat poeziyasiga murakkabliklarni yuqori saviyada, nuqgsonsiz ijro etish, tana
holatini o‘zgarishida, uni keyingi harakatga tayyorlashda mashqlar nozikligini ta’'minlash

sportchiga ham, tomoshabinga ham kuchli estetik huzur bag‘ishlaydi. Murakkablik — sport
gimnastikasining estetik mazmunini aniqlashni asosiy omilidir. Bunda murakkab elementlar
qanchalik ko‘p bo‘lsa, gimnastning ijodiy imkoniyati shunchalik yuqori bo‘ladi.

Undan Kkeyingi o‘rinda kompozitsiya turadi. Bunda mashqlar mazmuni uchun
belgilangan qoidalar talabi nuqtai-nazaridan ayrim elementlarni ortiqcha harakatlarsiz go‘zal
va bemalol bajara olish lozim. Badiiy ifodalanishning murakkabligi (ijrochiga ham,
tomoshabinga ham) estetik zavq bag‘ishlaydi. Eng muhimi — ritm, sur’at, o’zgaruvchanlik —
bular estetik gimnastikachi faoliyatining asosiy elementlari. Albatta ijroning ajoyib badiiy
namoyish etish — bu go‘zallikdir. San’atda bu obrazlilik deyiladi.

[jro mukammalligi nozikliklari mualliflik interpretatsiyasidagi chigishlar qiymati bu —
ijjoddir. Originallik — u ham ijod va estetik qadriyat. Mahorat - 0‘zini boshqara olishga dadillik
- bular ham estetika. Zero, mahoratning negizida mukammallik yotadi. Mukammallik esa
go‘zallikni yaratadi. Sport estetikasi ham maromiga yetkazilgan jismoniy nozik harakatlar
natijasidir. Badiiylik, go‘zallik, noziklik, onglilik, aniqlik va garmoniya, sport mashqlari,
elementlarini mohirlik bilan ijro etish ham estetik baholashga tegishlidir. Gimnastika
harakatining badiiy qiymatini mashqlar va ularning elementlari murakkablik darajasini
tasavvur etib, ularga jo‘r bo‘lib baholash oson bo‘ladi.

Sport turlari ichida sinxron suzish ham o‘zining go‘zalligi, nafosatga boyligi bilan ajralib
turadi. Sinxron suzishda ayollar ishtirok etib, bir necha sportchi bir xil harakatlarni uyg‘unlikda
ijro etadi. Ko‘pchilik tomonidan bir xil harakatning o‘ta aniqlik bilan takrorlanishi ijro
jarayonida o‘ziga xos nafosatni vujudga keltiradi.

O‘yindagi g‘alaba yoki mag‘lubiyat uning estetik gadriyatiga ta’sir ko‘rsatmaydi, biroq
g‘alabaga intilish hech gachon 0z estetikligini yo‘qotmay kelmoqda. O‘zbek tilining izohli
lug‘atida G‘alabaga “... magsad yo‘lida erishilgan muvaffaqiyat, yaxshi natija, yutuq”[2] deb ta’rif
berilgan. G‘alabaga xohish barcha texnik usullardan foydalana bilishni va yuksak mahoratni
talab qiladi.

Estetika sport yutuglaridan faxrlanishda muhim mezon bo‘lgan va shunday bo‘lib
golmoqda. Biroq, dastavval, tana a’zolarining jismonan tartibli shakllanganligi, go‘zalligi —
sportdagi yutugning garovi desak ham bo‘ladi. Masalan “atlet” - sportdagi go‘zallikning eng
yuqori ideali sifatida qaraladi. Sportchi tanasining go‘zalligi va xush qadligi, harakatining
muvofiqligi, ta’sirchanligi, layoqatliligi, zavqliligi va o‘zini tutib turishi, uning sport jihozlari
bilan hayratomuz darajada birlashib ketishi kabilar uni boshqa insonlarda hayrat hissini
uyg'otadi. Atletning jismoniy kamoloti va tanasining mukammal simmetriyasi faoliyatiga
go‘zallik baxsh etadi. Bu o‘rinda me’yor albatta birinchi darajali hisoblanadi. Me'yor - bu
obyektning sifat va miqdoriy jihatdan o‘zaro bog'ligligini anglatadigan, mazmun va shakl,
imkoniyat va vogqelik o‘rtasidagi zaruriy uyg‘unlikni ta’minlanishini ifodalaydigan
tushuncha.[3,6]. Inson tanasi uning simmetriyasi bilan go‘zaldir, masalan, odam yugurganda
tananing shakli assimetrik holatga keladi.

Sportchi - o'z sport turining ustasi, chigishining strategiyasi va estetik lahzalarga ega
harakatining mutlaqo funksional samarasi bo‘lgan taqdirda san’atkorga aylanadi. Biroq har
ganday san’at uning ijrochisidan mahoratni talab giladi. Masalan, gimnastika, muz ustida
figurali uchish, sinxron suzish va shu kabi sport turlari gisman sport va qisman san’atdir.
Chunki unda jismoniy mahorat bilan estetik ifoda simbioz tarzda ijro etiladi. Bu jarayonda

sportchining tanasi asosiy ifoda vositasidir. Bunda ijodning ba’zi individual erkiga yo‘l go‘yiladi.
Sportchi katta sport qobiliyatiga va ijodiy ijro erkinligi hamda o‘z-o‘zini ifodalashga ega bo‘ladi.

Sport falsafasi, sport faoliyatining ma’nosi, ahamiyati va uning inson hayotidagi o‘rni
haqida savollarni o‘rganadi. Sport, birinchi navbatda, insonning jismoniy imkoniyatlarini
sinovdan o‘tkazish va rivojlantirish vositasi sifatida garaladi. Aynigsa, sportning musobaqa
ruhida, g‘alaba va mag'lubiyat kabi tushunchalar orqali inson ruhiyatini shakllantirishda
muhim rol o‘ynaydi.

Falsafiy nuqtai nazardan, sport jarayonida insonning o‘z-o‘zini anglash jarayoni sodir
bo‘ladi. Musobaqalarda gatnashish, shaxsning o‘z qobiliyatlarini baholash, maqsadga erishish
yo‘lida kurashish kabi jihatlar falsafiy tahlilga muhtojdir. Ayniqsa, sportda erishilgan
muvaffaqiyatlar va yutqazishlar insonning ruhiy holatini shakllantiradi, bu esa 0z navbatida,
ijtimoiy munosabatlarga ta’sir ko‘rsatadi. [4,6].

Sport estetik jihatdan ham gizigarli va muhim bir soha hisoblanadi. Sport turlari orqali
insonlar nafaqat jismoniy rivojlanadi, balki estetik zavq ham oladilar. Misol uchun, sport
musobaqalaridagi harakatlar, texnika va strategiyalar estetik jihatdan baholanadi. Badiiy sport
turlari, masalan, raqs, gimnastika yoki suzish kabi faoliyatlar, estetik ifoda vositasi sifatida
ko‘riladi.

Estetik tajriba sportning bir qismi sifatida insonlarning hissiyotlarini uyg‘otadi.
Musobagalarda gatnashish yoki tomosha qilish jarayonida odamlar kuchli hissiyotlarni
boshdan kechirishadi: hayajon, g‘urur, umidsizlik va baxt. Bu hissiyotlar estetik tajribaning
ajralmas gismi hisoblanadi.

Sport turlari nafaqat individual rivojlanishga, balki jamiyatning ijtimoiy taraqqiyotiga
ham ta’sir ko‘rsatadi. Sport orqgali insonlar o‘rtasida do‘stlik, hamkorlik va raqobat ruhini
shakllantiradi. Sport musobaqalari xalqaro alogalarni mustahkamlashda muhim rol o‘ynaydi.
Turli xalglarning sport musobaqalarida ishtirok etishi madaniy almashinuvni rag‘batlantiradi.

Bundan tashgqari, sport ijtimoiy tenglikni ta’'minlashda ham muhim ahamiyatga ega.
Gender tengligi masalasida sportning roli katta. Ayollar sportda ishtirok etishi va muvaffaqiyat
qgozonishi orqali gender stereotiplarini yengib o‘tishi mumkin.

Xulosa. Sport turlari falsafiy- estetik nuqtai nazardan o‘rganilishi kerak bo‘lgan muhim
sohalardir. Ular nafaqat jismoniy faollikni ifodalaydi, balki inson ruhiyatiga, ijtimoiy
munosabatlarga va madaniy almashinuvga ta’sir ko‘rsatadi. Sportning falsafiy va estetik
jihatlarini tahlil qilish orqali biz uning inson hayotidagi o‘rnini yanada chuqurroq anglashimiz
mumkin. Sport, shubhasiz, nafagat jismoniy kuchni sinovdan o‘tkazish, balki inson ruhining
go‘zalligini kashf etish imkonini beradi.

